2025-yil uchun rasmiy statistika sohasidagi davlat dasturining 
yanvar–dekabr oylarida bajarilishi toʻgʻrisida
MAʼLUMOT
I. Rasmiy statistika sohasidagi davlat dasturi ijrosi, statistika uslubiyati va amaliyotini takomillashtirib borish tadbirlari
Rasmiy statistika sohasidagi davlat dasturi (keyingi oʻrinlarda - Dastur) Oʻzbekiston Respublikasi Vazirlar Mahkamasining 2025-yil 17-fevraldagi 
“2025- yil uchun Statistika dasturini tasdiqlash toʻgʻrisida” 100-son qarori bilan tasdiqlangan. 
Dasturga muvofiq 2025- yilning yanvar-dekabr oylarida jami 3126 ta statistika ishlari belgilangan muddatlarda va toʻliq hajmda bajarildi, shundan 1672 tasi Milliy statistika qoʻmitasi va uning organlari tomonidan, 905 tasi rasmiy statistikaning boshqa tayyorlovchilari tomonidan va 549 tasi boshqa vazirlik, idora va tashkilotlar tomonidan bajarildi.
Milliy statistika qoʻmitasi tomonidan, iqtisodiyot sohalari hamda tarmoqlari rivojlanishi maqsadli kompleks dasturlari monitoringi uchun doimiy ravishda miqdoriy koʻrsatkichlar shakllantirib borildi, hududlar hamda iqtisodiyot tarmoqlari rivojlanishi holatini kompleks tavsiflovchi tahliliy-statistika maʼlumotlari har oyda Hukumatga taqdim etib borildi.
Shuningdek, 2024-yilning yanvar-dekabr, 2025-yilning yanvar-mart, 
yanvar-iyun hamda yanvar-sentabr davrlari uchun Oʻzbekiston Respublikasining ijtimoiy-iqtisodiy rivojlanishining dastlabki yakunlari boʻyicha statistika maʼlumotlari tayyorlanib, Oʻzbekiston Respublikasi Prezidenti Administratsiyasi, Vazirlar Mahkamasi, Iqtisodiyot va moliya vazirligi, Markaziy bank hamda boshqa vazirlik 
va idoralarga taqdim etildi.
2024-yilning yanvar-dekabr, 2025-yilning yanvar-mart, yanvar-iyun hamda yanvar-sentabr oylari yakunlari boʻyicha “Oʻzbekiston Respublikasining 
ijtimoiy-iqtisodiy holati” axborotnomasi (doklad) oʻzbek, rus va ingliz tillarida chop etilib, Oʻzbekiston Respublikasi Prezidenti Administratsiyasi, Vazirlar Mahkamasi hamda tegishli vazirlik va idoralarga yuborildi.
Shu bilan birga, 2025-yil yanvar, yanvar-fevral, yanvar-aprel, yanvar-may, yanvar-iyul, yanvar-avgust, yanvar-oktabr, yanvar-noyabr davrlari uchun “Oʻzbekiston Respublikasining ijtimoiy-iqtisodiy holati” statistik risolasi 2 tilda (oʻzbek, rus) chop etilib, belgilangan roʻyxat asosida Oʻzbekiston Respublikasi Prezidenti Administratsiyasi, Vazirlar Mahkamasi hamda tegishli vazirlik va idoralarga taqdim etildi.
Statistika dasturiga muvofiq bajarilgan ishlar natijalariga koʻra shakllantirilgan ochiq statistika maʼlumotlari, axborotnomalar, toʻplamlar, press-relizlar koʻrinishida hamda ommaviy axborot vositalari, rasmiy veb-saytlar va ijtimoiy tarmoqlar orqali muntazam ravishda milliy va xorijiy foydalanuvchilar eʼtiboriga yetkazib berildi .
Xususan, ijtimoiy tarmoqlardagi qoʻmitaning rasmiy Telegram kanalida 
1250 ta, Facebook sahifasida 1250 ta va Instagram sahifasida 890 ta yangiliklar eʼlon qilindi.
Shuningdek, 40 ta infografika roliklari hamda statistika faoliyatiga oid 210 dan ziyod lavhalar “Oʻzbekiston 24” telekanalida doimiy tarzda efirga uzatilib kelinmoqda.
Milliy statistika qoʻmitasi rasmiy veb-saytining “Ochiq maʼlumotlar” boʻlimida makroiqtisodiy koʻrsatkichlar, milliy hisoblar, narx va indekslar, sanoat, qishloq xoʻjaligi, aholi turmush darajasi va boshqa qator statistika yoʻnalishlari boʻyicha 
1325 ta statistika maʼlumotlari toʻplamlari eʼlon qilindi.
“Xalq soʻzi”, “Narodnoye slovo”, “Yangi Oʻzbekiston”, “Pravda Vostoka”, “Birja” va boshqa nashrlarda statistika koʻrsatkichlari aks etgan 54 ta materiallar chop etildi.
Xalqaro statistika amaliyoti tavsiyalarini inobatga olgan holda, statistika sohasining turli yoʻnalishlari boʻyicha 2025- yil yanvar-dekabr oylarida 30 ta yangi uslubiy qoʻllanmalar ishlab chiqildi.
Statistika maʼlumotlari sifatini oshirish borasida hisobot topshiruvchi subyektlar oʻrtasida profilaktika tadbirlari amalga oshirildi. 
Jumladan, 2025- yil yanvar-dekabr oylarida respublikaning barcha hududlarida 102,6 mingta respondentlarga tushuntirishlar, 82,4 mingta yangi tashkil etilgan respondentlar proflaktika tadbirlari davomida qamrab olindi, 137,1 mingdan ortiq bukletlar tarqatildi va 2425-marta ommaviy axborot vositalarida chiqishlar tashkil etildi.
Ochiq maʼlumotlar portali faoliyatini takomillashtirish, maʼlumotlar sifatini oshirish va koʻlamini kengaytirish borasida amalga oshirilgan ishlar natijasida, portalda eʼlon qilinayotgan maʼlumotlar toʻplamlari soni 7 mingdan oshdi. 
Jumladan, Milliy statistika qoʻmitasi tomonidan portalda eʼlon qilinayotgan statistika maʼlumotlari toʻplamlari soni 2198 tani tashkil qildi.
Oʻzbekiston Respublikasi Milliy statistika qoʻmitasining Kadrlar malakasini oshirish va statistik tadqiqotlar institutida tizim xodimlarini qayta tayyorlash hamda malakasini oshirish dasturiga asosan 2025- yil yanvar-dekabr oylarida 8 ta oʻquv kurslarida 417 nafar xodimlarning malakasi oshirildi.
Institut tomonidan 2025- yilda amalga oshiriladigan statistik tadqiqotlar dasturiga muvofiq jami 7 ta tadqiqot ishi bajarildi va Milliy statistika tizimiga joriy qilindi:
“Ishchi kuchi kuzatuvi va maʼmuriy maʼlumotlar asosida mehnat statistikasini takomillashtirish;
Oʻzbekiston Respublikasida innovatsion faol korxonalarning faoliyatini statistik usullarda baholash boʻyicha uslubiy tavsiyalar;
Kichik korxona va mikrofirmalar faoliyatini toʻliq qamrab olish va baholash maqsadida kuzatuvlarni takomillashtirish;
Uy xoʻjaliklari tanlanma kuzatuvlari maʼlumotlari asosida koʻp oʻlchovli kambagʻallik darajasini hisoblash uslubiyotini yaratish;
Oʻquv jarayonlarini raqamli texnologiyalar asosida tashkil etish 
va monitoring qilish imkoniyatini yaratish maqsadida maxsus Elektron platformani ishlab chiqish va ishga tushirish;
“Statistica Data Analitics” taʼlim uslubiyoti;
Kreativ iqtisodiyotni baholashning statistik uslubiyoti mavzularida tayyorlangan.
Yuqorida qayd etilgan tadqiqot natijalari “Oʻzbekiston statistik axborotnomasi” ilmiy-elektron jurnalining 2025-yil 2-sonida ilmiy maqolalar sifatida tayyorlandi 
va chop etildi.
Vazirlar Mahkamasining 2025- yil 24- fevraldagi 106-son qarori ijrosini samarali tashkil etish boʻyicha nazorat rejasiga muvofiq, 2025-yil 
25-iyulda Milliy statistika qoʻmitasining buyurtmasiga asosan institut tomonida 2 ta ISO xalqaro standartlari joriy qilishga tayyorlash belgilangan:
1. ISO 3534-1-2006 Statistika uslubiyatlar. Lugʻat va shartli belgilar – 
1-qism: Umumiy statistik atamalar va ehtimollar nazariyasida qoʻllaniladigan atamalar;
2. ISO 3534-1-2006 Statistika uslubiyatlar. Lugʻat va shartli belgilar – 
2-qism: Amaliy statistika.
Bugungi kunda milliy standart loyihalari ishlab chiqildi va ularni milliy standart sifatida qabul qilish va davlat roʻyxatidan oʻtkazish uchun Oʻzbekiston standartlar institutiga texnik ekspertizadan oʻtkazish uchun kiritildi.
Yuqoridagilar bilan bir qatorda, Oʻzbekiston Respublikasi Prezidentining 2025-yil 24-fevraldagi PF-27-son Farmoni bilan tasdiqlangan “Milliy statistika qoʻmitasi hamda vazirlik va idoralarning axborot tizimlarini oʻzaro integratsiya qilish boʻyicha yoʻl xaritasi” va Vazirlar Mahkamasining 2025-yil 17-fevraldagi “2025- yil uchun Statistika dasturini tasdiqlash toʻgʻrisida” 100-son qaroriga muvofiq, 2025-yilning yanvar–dekabr oylarida quyidagi vazirlik 
va idoralar bilan Milliy statistika qoʻmitasining Statistika integrallashgan axborot tizimi (SIAT) oʻrtasida oʻzaro integratsiya qilish ishlari bosqichma-bosqich amalga oshirildi.
Jumladan:
Oʻzbekiston mahallalari uyushmasining “Raqamli mahalla” platformasi hamda Milliy statistika qoʻmitasining SIAT axborot tizimi bilan; 
Turizm qoʻmitasining “E-mehmon” axborot tizimi Milliy statistika qoʻmitasining SIAT axborot tizimi bilan; 
Oʻzbekiston texnik jihatdan tartibga solish agentligining “Respublikada ishlab chiqarilgan va import qilingan mahsulotlarga berilgan sertifikatlar toʻgʻrisida”gi maʼlumotlar bazasi Milliy statistika qoʻmitasining SIAT axborot tizimi bilan hamda Oʻzbekiston Respublikasi Raqamli texnologiyalar vazirligining “Raqamli hukumat” tizimi idoralararo integratsiyalashgan platformasi (IIP/RMP) orqali uch yoqlama texnologik yoʻriqnoma asosida;
Kambagʻallikni qisqartirish va bandlik vazirligining “Aholiga ijaraga ajratilgan yerlar” hamda “Aholiga ajratilgan yerlarda ekiladigan mahsulotlarning hosildorlik koʻrsatkichlari” boʻyicha maʼlumotlar bazalari Milliy statistika qoʻmitasining SIAT axborot tizimi bilan;
Oʻsimliklar karantini va ximoyasi agentligi maʼlumotlar bazasi Milliy statistika qoʻmitasining bozor narxlari yigʻma maʼlumotlar bazasi hamda “Raqamli hukumat” tizimi idoralararo integratsiyalashgan platformasi (IIP/RMP) orqali uch tomonlama elektron maʼlumotlar almashinuvi asosida;
Iqtisodiyot va moliya vazirligining davlat xaridlari maxsus axborot portali Milliy statistika qoʻmitasining axborot tizimi bilan; 
Raqamli texnologiyalar vazirligining “Raqamli hukumat” tizimi idoralararo integratsiyalashgan platformasi (IIP/RMP) hamda Milliy statistika qoʻmitasining SIAT axborot tizimidagi isteʼmol narxlari indeksi (inflyatsiya) maʼlumotlar bazasi oʻrtasida; 
[bookmark: _GoBack]Investitsiyalar, sanoat va savdo vazirligining “Investitsion loyihalarni boshqarish platformasi” Milliy statistika qoʻmitasining SIAT axborot tizimi bilan; 
Maktabgacha va maktab taʼlimi vazirligining axborot tizimlari Milliy statistika qoʻmitasining SIAT axborot tizimi bilan; 
Qishloq xoʻjaligi vazirligi huzuridagi Veterinariya va chorvachilikni rivojlantirish qoʻmitasining “VIS-CHINOR” axborot tizimi Milliy statistika qoʻmitasining SIAT axborot tizimi bilan; 
Agrosanoat majmui ustidan nazorat qilish inspeksiyasining “Uzagroin.uz” axborot tizimi hamda Milliy statistika qoʻmitasining axborot tizimi bilan (Oʻzbekiston Respublikasi Prezidentining 2025-yil 7-iyuldagi PF-109-son Farmoni 2-ilova 3.1-bandiga muvofiq);
Qishloq xoʻjaligi vazirligining “CROP AGRO” axborot tizimida shakllantiriladigan qishloq xoʻjaligi ekinlari toʻgʻrisidagi maʼlumotlar Milliy statistika qoʻmitasining SIAT axborot tizimi bilan; 
Qishloq xoʻjaligi vazirligining axborot tizimi bilan Milliy statistika qoʻmitasining SIAT axborot tizimi oʻrtasida qishloq xoʻjaligi ekinlari ekilgan maydonlar hamda olingan yalpi hosil toʻgʻrisidagi maʼmuriy maʼlumotlar; 
Bojxona qoʻmitasining eksport va import operatsiyalari boʻyicha tovarlar harakatiga doir maʼlumotlar bazasi Milliy statistika qoʻmitasining SIAT axborot tizimi bilan;
Maktabgacha va maktab taʼlimi vazirligining umumtaʼlim tashkilotlari, “Barkamol avlod” bolalar maktablari hamda maktabgacha taʼlim tashkilotlariga oid axborot tizimlari Milliy statistika qoʻmitasining SIAT axborot tizimi bilan;
Pensiya jamgʻarmasining pensiya va nafaqa oluvchilar toʻgʻrisidagi yigʻma maʼmuriy maʼlumotlar bazasi Milliy statistika qoʻmitasining axborot tizimi bilan; 
“Hududgaztaʼminot” AJning tabiiy gazni hisobga olish va nazorat qilishning avtomatlashtirilgan axborot tizimi (GNHAT/ASKUG) maʼlumotlari Milliy statistika qoʻmitasining SIAT axborot tizimi bilan; 
Kadastr agentligining binolar va inshootlar davlat kadastri hamda yer resurslari holati boʻyicha maʼlumotlar bazalari Milliy statistika qoʻmitasining axborot tizimi bilan;
Oliy taʼlim, fan va innovatsiyalar vazirligining axborot tizimlari orqali shakllantiriladigan maʼlumotlar Milliy statistika qoʻmitasining SIAT axborot tizimi bilan; 
Ichki ishlar vazirligi va Migratsiya agentligining davlat chegarasidan kirib keluvchi va chiqib ketuvchi shaxslar harakati boʻyicha yagona idoralararo elektron maʼlumotlar bazasi Milliy statistika qoʻmitasining axborot tizimi bilan;
Adliya vazirligining yakka tartibdagi tadbirkorlar, dehqon xoʻjaliklari, oilaviy tadbirkorlar, hunarmandlar hamda import tovarlar sotuvchilari toʻgʻrisidagi maʼlumotlar bazasi Milliy statistika qoʻmitasining SIAT axborot tizimi bilan;
Davlat soliq qoʻmitasining axborot tizimlari bilan Milliy statistika qoʻmitasining SIAT axborot tizimi oʻrtasida yuridik shaxslar kesimida sof tushum, daromad, foyda, qoʻshilgan qiymat soligʻi, elektron raqamli imzo kalitlari hamda korxonalarning yillik moliyaviy hisobotlari (1-shakl va 2-shakl) oʻzaro integratsiya qilindi va elektron maʼlumotlar almashinuvi yoʻlga qoʻyildi.
III. Xalqaro hamkorlik va axborot almashinuvi
Xalqaro tashkilotlar bilan sohani rivojlantirish, ilgʻor tajribalar va zamonaviy uslubiy tavsiyalarni amaliyotga joriy etish yuzasidan yaqindan hamkorlik hamda mamlakat koʻrsatkichlarini xalqaro axborot bazalarida aks ettirish yuzasidan axborot almashinuvi aloqalari yoʻlga qoʻyildi. 
2025-yilning yanvar-dekabr oylarida xalqaro tashkilotlarning 
49 ta savolnomalari, jumladan, BMT Statistika boʻlimining 10 ta, YUNESKO statistika institutining 9 ta, MDH Davlatlararo Statistika Qoʻmitasining 2 ta, Xalqaro avtomobil yoʻllari federatsiyasining 1 ta va boshqa xalqaro tashkilotlarning 
28 ta savolnomalari toʻldirilib, taqdim etildi. 
Bundan tashqari, 4 ta xalqaro maʼlumotlar bazalaridagi, xususan, XVJning kengaytirilgan Maʼlumotlarni tarqatishning umumiy tizimi doirasida, MDH 
va “COMTRADE” maʼlumotlar bazalarida Oʻzbekistonning statistika koʻrsatkichlari oʻz vaqtida yangilandi.
Jumladan, tovarlar savdosi boʻyicha BMTning “COMTRADE” axborot bazasida 4492 ta tovar turlari boʻyicha Oʻzbekiston Respublikasi maʼlumotlarini har oyda yangilab borilishi taʼminlandi.
XVJning kengaytirilgan Maʼlumotlarni tarqatishning umumiy tizimi (e-GDDS) doirasida 275 indikator boʻyicha maʼlumotlar muntazam yangilab borilmoqda. 
Bundan tashqari, XVJning kengaytirilgan Maʼlumotlarni tarqatishning umumiy tizimidan (e-GDDS) Maʼlumotlarni tarqatishning maxsus standartiga (SDDS) oʻtish yuzasidan zarur tadbirlar amalga oshirilmoqda.
IV. Mamlakat miqyosida amalga oshiriladigan yirik tadbirlar
Aholini roʻyxatga olish tadbirlariga tayyorgarlik koʻrish masalalarida
Oʻzbekiston Respublikasining “Aholini roʻyxatga olish toʻgʻrisida”gi Qonuni hamda Oʻzbekiston Respublikasi Prezidentining 2025-yil 
19-sentabrdagi PF-173-son “Oʻzbekiston Respublikasida aholi va qishloq xoʻjaligini roʻyxatga olish tadbirini oʻtkazish toʻgʻrisida” Farmoni ijrosiga muvofiq respublikamizda aholini roʻyxatga olishga tayyorgarlik koʻrish ishlari davom etmoqda.
Aholini roʻyxatga olishga puxta tayyorgarlik koʻrish yuzasidan muntazam targʻibot-tashviqot ishlarini amalga oshirish natijasida yoritilgan materiallar soni 6 586 taga yetdi.
Ushbu farmonga koʻra aholi va qishloq xoʻjaligini roʻyxatga olish tadbiri 2026-yilning 15-yanvaridan 28-fevraliga qadar oʻtkazilishi belgilangan boʻlib, roʻyxatga olishni oʻtkazish davomiyligi 45 kunni tashkil qiladi. 
Mazkur Farmon ijrosi yuzasidan joriy yilning 7-oktabrida Oʻzbekiston Respublikasi Vazirlar Mahkamasining “Oʻzbekiston Respublikasida aholi 
va qishloq xoʻjaligini roʻyxatga olishga tayyorgarlik koʻrish va uni oʻtkazish chora-tadbirlari toʻgʻrisida”gi 629-son qarori tasdiqlandi. 
Mazkur qarorga muvofiq quyidagilar tasdiqlandi:
Oʻzbekiston Respublikasida aholi va qishloq xoʻjaligini roʻyxatga olishga tayyorgarlik koʻrish, uni oʻtkazish tartibi toʻgʻrisida nizom;
Oʻzbekiston Respublikasida aholi va qishloq xoʻjaligini roʻyxatga olish dasturi;
Oʻzbekiston Respublikasida aholi va qishloq xoʻjaligini roʻyxatga olish savolnomasi shakllari roʻyxati.
Vazirlar Mahkamasining 629-son qarorini Milliy statistika qoʻmitasi tizimida ijrosini taʼminlash, shuningdek, hududlarda aholi 
va qishloq xoʻjaligini roʻyxatga olishga tayyorgarlik koʻrish hamda uni samarali tashkil etish maqsadida 2025-yil 13-oktabrda Milliy statistika qoʻmitasining 
93-son buyrugʻi imzolandi.
Ushbu buyruq asosida vazirlik va tashkilotlar hamda “Mahalla yettiligi” xodimlarini oʻqitish, roʻyxatga olish xodimlari uchun guvohnomalarni ishlab chiqish va hududlarga yetkazish, tashkiliy rejalarni tuzish, “Mahalla yettiligi” xodimlarining planshet qurilmalarini xatlovdan oʻtkazish, “Call-markaz”larni tashkil etish ishlari amalga oshirildi.
Bundan tashqari, respublika hududlarida ayrim toifalar hamda borish qiyin boʻlgan olis hududlar boʻyicha aholi va qishloq xoʻjaligini roʻyxatga olish ishlari amalga oshirilib, 5-dekabr holatiga toʻliq yakunlandi.
Oʻzbekiston Respublikasi Vazirlar Mahkamasining 2025-yil 
26-noyabrdagi “Oʻzbekiston Respublikasida aholi va qishloq xoʻjaligini roʻyxatga olish tadbirini oʻtkazishni yuqori saviyada tashkil etishning qoʻshimcha chora-tadbirlari toʻgʻrisida”gi 742-qaroriga muvofiq, “Mahalla yettiligi” xodimlarini jalb etgan holda ularning planshet qurilmalari yordamida turar joy obyektlarining 
GPS-koordinatalarini maxsus axborot tizimida qayd etish belgilangan boʻlib, 
GPS-koordinatalarini qayd etish jarayonini taʼminlash boʻyicha zarur tashkiliy chora-tadbirlar koʻrilib, planshet qurilmalari orqali maʼlumotlarni maxsus axborot tizimiga kiritish taʼminlandi. 
Barqaror rivojlanish sohasidagi milliy maqsad va vazifalarni amalga oshirish yoʻnalishida monitoringni yoʻlga qoʻyish masalalarida
Oʻzbekiston Respublikasi Vazirlar Mahkamasining 2022 yil 21 fevraldagi “2030 yilgacha boʻlgan davrda barqaror rivojlanish sohasidagi milliy maqsad 
va vazifalarni amalga oshirishni jadallashtirish boʻyicha qoʻshimcha 
chora-tadbirlar toʻgʻrisida” 83-son qarori qabul qilingan.
Ushbu qarorning 1-ilovasi bilan 2030-yilgacha boʻlgan davrda barqaror rivojlanish sohasidagi milliy maqsad va vazifalari sifatida Oʻzbekiston uchun dolzarb hisoblangan 16 ta milliy maqsad va BRMning 126 ta milliy vazifalar roʻyxati tasdiqlangan.
Maʼlumot uchun: Global miqyosda 17 ta maqsad 169 ta vazifa 
va 232 ta indikator tasdiqlangan.
Shuningdek, mazkur qarorning 2-ilovasi bilan tasdiqlangan,
2022–2026-yillarda barqaror rivojlanish sohasidagi milliy maqsad va vazifalarga samarali erishish boʻyicha chora-tadbirlar rejasi ijrosini taʼminlash maqsadida, Milliy statistika qoʻmitasi hamda Barqaror rivojlanish maqsadlarining milliy indikatorlari boʻyicha idoralararo ishchi guruhi tomonidan quyidagi ishlar amalga oshirildi:
manfaatdor vazirlik va idoralar bilan hamkorlikda Birlashgan Millatlar Tashkiloti Statistika Komissiyasi tomonidan tavsiya etilgan Barqaror rivojlanish maqcadlari global indikatorlar tizimi asosida Milliy Barqaror rivojlanish maqcadlari indikatorlarini takomillashtirib bormoqda;
Oʻzbekiston uchun dolzarb hisoblangan 190 ta indikatorlar tasdiqlangan, shundan, 152 tasi global indikatorlar bilan toʻliq mos keladi, 28 tasi proksi indikatorlar va 10 tasi milliy indikatorlar hisoblanadi;
Barqaror rivojlanish maqsadlari boʻyicha erishilgan natijalarni kuzatib borish va ushbu sohada mamlakatdagi mavjud vaziyat toʻgʻrisida dolzarb maʼlumotlarni foydalanuvchilarga taqdim etish maqsadida, 2019- yilda Oʻzbekiston Respublikasida Milliy barqaror rivojlanish maqsadlari koʻrsatkichlari boʻyicha veb-sayt ishlab chiqilgan;
vazirlik va idoralar bilan hamkorlikda 143 ta Milliy barqaror rivojlanish indikatorlari boʻyicha maʼlumotlar shakllantirilib veb-saytga joylashtirib borilmoqda;
Milliy statistika qoʻmitasi tomonidan “Oʻzbekiston Respublikasida Milliy barqaror rivojlanish maqsadlariga erishish boʻyicha yillik statistik toʻplam” 
2019- yildan boshlab har yili oʻzbek, rus va ingliz tillarida nashr etilib vazirlik 
va idoralar hamda Oʻzbekiston Respublikasida faoliyat yuritayotgan xalqaro tashkilotlarga taqdim etilmoqda, shuningdek, ushbu toʻplamning elektron shakli (nsdg.stat.uz) veb saytga joylashtirib borilmoqda;
YUNISEF tashkiloti koʻmagida 2021-2022- yillarda Oʻzbekiston Respublikasida onalar va bolalar turmush tarzini oʻrganish boʻyicha Multiindikator klaster kuzatuvi (MICS) oʻtkazilgan. Natijada 160 dan ziyod muhim sotsial koʻrsatkichlari bilan bir qatorda Barqaror rivojlanish maqsadlarining 29 ta indikator koʻrsatkichlari shakllantirilgan;
Birlashgan Millatlar Tashkiloti Osiyo va Tinch okeani iqtisodiy 
va ijtimoiy komissiyasi(ESCAP)ning SDG Tracker platformasida Oʻzbekiston Respublikasi sahifasi ochilib, barqaror rivojlanish maqsadlari indikator koʻrsatkichlari bilan toʻldirib borilmoqda;
 Birlashgan Millatlar Tashkilotining Statistika boʻlimi veb sahifasida Barqaror rivojlanish maqsadlari boʻyicha ilgʻor tajribalarga ega 90 ga yaqin davlatlar qatorida Oʻzbekiston Respublikasi ham qayd etilgan.
Birlashgan Millatlar Tashkilotining Barqaror rivojlanish yechimlari tarmogʻi SDSN SDG Transformation Center va xalqaro ekspertlar tomonidan tayyorlanib 2025- yil iyun oyida eʼlon qilingan SDG index hisobotiga koʻra, Oʻzbekiston 167 ta mamlakat orasida 73,1 indeks bilan 62-oʻrinni egalladi va ushbu reyting boʻyicha dunyoda eng tez rivojlanayotgan 5 ta davlat qatorida qayd etildi.
Maʼlumot uchun: 2024- yilda Oʻzbekiston 69,2 indeks bilan 81-oʻrinda qayd etilgan.
Joriy yil 24-26-sentabr kunlari Ozarbayjon Respublikasi Davlat statistika qoʻmitasi tomonidan MDH Davlatlararo statistika qoʻmitasi bilan hamkorlikda tashkil etilgan III Xalqaro statistika forumi doirasida Oʻzbekiston Respublikasi Barqaror rivojlanish maqsadlari (BRM) doirasida bolalar toʻgʻrisidagi maʼlumotlarning mavjudligi va yangilanish darajasi boʻyicha mintaqadagi yetakchi davlat sifatida eʼtirof etildi.
YUNISEFning soʻnggi tahliliga koʻra, Oʻzbekistonda 2020-yildan keyingi davrda bolalarga oid BRM koʻrsatkichlarining 77 foizi kamida bitta yangilangan maʼlumotga ega. Bu koʻrsatkich MDHdagi oʻrtacha 55 foiz va Yevropa — Markaziy Osiyo mintaqasidagi 53 foiz koʻrsatkichlardan ancha yuqori. 
Bu mamlakatimizda bolalarga oid ijtimoiy dasturlarni statistik taʼminlashda shaffoflik va ochiqlik yuqori darajada ekanini koʻrsatadi.
Barqaror rivojlanish maqsadlari indikatorlari sifatini taʼminlashda, Birlashgan Millatlar Tashkilotining rasmiy statistika sifatini taʼminlashning asosiy tamoyillariga muvofiq amalga oshirib, xalqaro tavsiyalarga muvofiq takomillashtirib borilmoqda.

